7.  İŞÇİ QÜVVƏSİNƏ DAİR SEÇMƏ STATİSTİK MÜAYİNƏ 
Metodoloji izahlar 
İşçi qüvvəsinə dair seçmə statistik müayinə ölkə üzrə ev təsərrüfatlarının 1,0 faizi əhatə olunmaqla, Beynəlxalq Əmək Təşkilatının  metodologiyası əsasında ev təsərrüfatlarında daimi yaşayan 15 və yuxarı yaşda olan şəxslər arasında keçirilir. Ev təsərrüfatları əhalinin siyahıyaalınması məlumatları əsasında yaradılmış elektron məlumat bazasından istifadə olunmaqla təsadüfi seçmə metodu ilə seçilir. Müayinə müddətli həqiqi hərbi xidmətdə, məhkəmənin qərarı əsasında cəzaçəkmə müəssisələrində, altı ay və ondan çox müddətə tibb müəssisələrində müalicədə olan şəxsləri əhatə etmir.

İşçi qüvvəsi (iqtisadi fəal əhali) – məşğul və işsiz əhalinin ümumi sayıdır. 

Məşğul əhali – müəyyən olunmuş hesabat dövrü ərzində (müayinə həftəsində) haqqı ödənilmək və ya qazanc (gəlir) əldə etmək müqabilində malların istehsalı və ya xidmətlərin göstərilməsi ilə bağlı hər hansı fəaliyyətlə məşğul olan  15 və yuxarı yaşda olan şəxslərdir. Məşğul əhaliyə aiddir: 

- iş yerində olub, heç olmasa bir saat işləyənlər;

- iş yerində və ya müəyyən olunmuş iş vaxtı ərzində müvəqqəti olmayan şəxslər (məsələn, növbəli iş, normadan artıq və ya istirahət günlərində işləmək əvəzində işçiyə başqa bir vaxtda verilən istirahət ilə əlaqədar).   

İşsiz əhali – müəyyən olunmuş hesabat dövrü ərzində (müayinə həftəsində) işi və qazancı olmayan, son dörd həftə (və ya bir ay) ərzində ödənişli və ya gəlir gətirən hər hansı işlə məşğul olmaq üçün iş axtaran və sonrakı iki həftə ərzində işə başlamağa hazır olan əmək qabiliyyətli yaşda olan şəxslərdir.

İşçi qüvvəsinə daxil olmayan əhali (iqtisadi qeyri-fəal əhali) – müəyyən olunmuş hesabat dövrü ərzində (müayinə həftəsində) məşğul və işsiz əhaliyə aid olmayan 15 və yuxarı yaşda olan şəxslərdir.

Bu bölmədə 2023-cü ilin sonuna işçi qüvvəsi və işçi qüvvəsinə daxil olmayan əhaliyə dair statistik məlumatlar əks olunmuşdur.

